
Dakshaprokta Kali Stuti

த³க்ஷப்ரோக்தா காலீஸ்துதி:

மார்கண்டே³ய உவாச -

ஸிம்ஹஸ்தா²ம் காலிகாம் க்ரு’ஷ்ணாம் பீநோத்துங்க³பயோத⁴ராம் ।
சதுர்பு⁴ஜாம் சாருவக்த்ராம் நீலோத்பலத⁴ராம் ஶுபா⁴ம் ॥ 9॥
வரதா³ப⁴யதா³ம் க²ட்³க³ஹஸ்தாம் ஸர்வகு³ணாந்விதாம் ।
ஆரக்தநயநாம் சாருமுக்தகேஶீம் மநோஹராம் ॥ 10॥
த்³ரு’ஷ்ட்வா த³க்ஷோऽத² துஷ்டாவ மஹாமாயாம் ப்ரஜாபதி: ।
ப்ரீத்யா பரமயா யுக்தோ விநயாநதகந்த⁴ர:॥ 11॥
த³க்ஷ உவாச -

ஆநந்த³ரூபிணீம் தே³வீம் ஜக³தா³நந்த³காரிணீம் ।
ஸ்ரு’ஷ்டிஸ்தி²த்யந்தரூபாம் தாம் ஸ்தௌமி லக்ஷ்மீம் ஹரே: ஶுபா⁴ம் ॥ 12॥
ஸத்த்வோத்³ரேகப்ரகாஶேந யஜ்ஜ்யோதிஸ்தத்த்வமுத்தமம் ।
ஸ்வப்ரகாஶம் ஜக³த்³தா⁴ம தத்தவாம்ஶம் மஹேஶ்வரி ॥ 13॥
ரஜோகு³ணாதிரேகேண யத்காமஸ்ய ப்ரகாஶநம் ।
ராக³ஸ்வரூபம் மத்⁴யஸ்த²ம் தத்தேம்ऽஶாம்ஶம் ஜக³ந்மயி ॥ 14॥
தமோகு³ணாதிரேகேண யத்³யந்மோஹப்ரகாஶநம் ।
ஆச்சா²த³நம் சேதநாநாம் தத்தே சாம்ஶாம்ஶகோ³சரம் ॥ 15॥
பரா பராத்மிகா ஶுத்³தா⁴ நிர்மலா லோகமோஹிநீ ।
த்வம் த்ரிரூபா த்ரயீ கீர்திர்வார்த்தாஸ்ய ஜக³தோ க³தி:॥ 16॥
பி³ப⁴ர்தி மாத⁴வோ தா⁴த்ரீம் யதா²மூர்த்த்யா நிஜோத்த²யா ।
ஸா மூர்த்திஸ்தவ ஸர்வேஷாம் ஜக³தாமுபகாரிணீ ॥ 17॥
மஹாநுபா⁴வா த்வம் விஶ்வஶக்தி:ஸூக்ஷ்மாபராஜிதா ।
யதூ³ர்த்⁴வாதோ⁴நிரோதே⁴ந வ்யஜ்யதே பவநை: பரம் ॥ 18॥
தஜ்ஜ்யோதிஸ்தவ மாத்ரார்தே²ஸாத்த்விகம் பா⁴வஸம்மதம் ।

த³க்ஷப்ரோக்தா காலீஸ்துதி:

யத்³யோகி³நோ நிராலம்ப³ம் நிஷ்ப²லம் நிர்மலம் பரம் ॥ 19॥
ஆலம்ப³யந்தி தத்தத்த்வம் த்வத³ந்தர்கோ³சரந்து தத் ।
யா ப்ரஸித்³தா⁴ ச கூடஸ்தா²ஸுப்ரஸித்³தா⁴திநிர்மலா ॥ 20॥

ஸா ஜ்ஞப்திஸ்த்வந்நிஷ்ப்ரபஞ்சா ப்ரபஞ்சாபி ப்ரகாஶிகா ।
த்வம் வித்³யா த்வமவித்³யா ச த்வமாலம்பா³ நிராஶ்ரயா ।

ப்ரபஞ்சரூபா ஜக³தாமாதி³ஶக்திஸ்த்வமீஶ்வரீ ॥ 21॥
ப்³ரஹ்மகண்டா²லயா ஶுத்³தா⁴ வாக்³வாணீ யா ப்ரகீ³யதே ।
வேத³ப்ரகாஶநபரா ஸா த்வம் விஶ்வப்ரகாஶிநீ ॥ 22॥
த்வமக்³நிஸ்த்வம் ததா²ஸ்வாஹா த்வம் ஸ்வதா⁴ பித்ரு’பி:⁴ ஸஹ ।
த்வம் நப⁴ஸ்த்வம் காலரூபா த்வம் காஷ்டா² த்வம் ப³ஹி:ஸ்தி²தா ॥ 26॥
த்வமசிந்த்யா த்வமவ்யக்தா ததா²நிர்தே³ஶ்யரூபிணீ ।
த்வம் காலராத்ரிஸ்த்வம் ஶாந்தா த்வமேவ ப்ரக்ரு’தி: பரா ॥ 24॥
யஸ்யா:ஸம்ஸாரலோகாநாம் பரித்ராணாய யத்³ப³ஹி: ।
ரூபம் ஜாநந்தி தா⁴த்ராத்³யாஸ்தத்த்வாம் ஜ்ஞாஸ்யந்தி கே பராம் ॥ 25॥
ப்ரஸீத³ ப⁴க³வத்யம்ப³ ப்ரஸீத³ யோக³ரூபிணி ।
ப்ரஸீத³ கோ⁴ரரூபே த்வம் ஜக³ந்மயி நமோऽஸ்து தே ॥ 26॥
இதி காலிகாபுராணே அஷ்டமாத்⁴யாயாந்தர்க³தா த³க்ஷப்ரோக்தா காலீஸ்துதி:
ஸமாப்தா ।

